
శ్రీనివాసవిలాససేవధి











అరవిందజునకు హేమాంబరాభరణ

వరము లొసంగి యోవనజాతజాత

మెచ్చితి నీభక్తి మిగులఁ గోరినది

యిచ్చెద నడుగు మీ వెల్లయిష్టంబు

లను డా  హరికి ధాత యర్మిలి మ్రొక్కి






స్వామి వెంకటాచలమందె వసియించునట్లు బ్రహ్మవరంబు వడయుట.





వినతుఁడై కేల్మోడ్చి వెస నిట్టు లనియె

వేదాంతవేద్య యో విశ్వవిశ్వాద్య

నీదుకైంకర్యంబు నీయందుభక్తి 890 

గలిగించితివి యింతకన్న భాగ్యంబు

కలదె యట్లయినను గాంక్షితం బోకటి

దేవ యిందఱికిని  దృశ్యండ వగుచు

శ్రీ వేంకటాచలశిఖరంబునందె

ఈలాగు ప్రతివర్ష  మిమ్మహోత్సవము

చాలఁ గైకొనుచుఁ బ్రసన్నత మెఱయ

వరదుఁడవై యెల్లవారి రక్షింపఁ

గరుణఁ జేయుచు నుండగావలె నిదియె

వర మని ప్రార్ధించు వనజసంభవుని

హరి యాదరించి యట్లంగీకరించి
900 

మరియు నాతనికి సమ్మద ముదయింప,

నరుదారగా నిట్టు లని యానతిచ్చె

పంకజాసన నీవు ప్రార్థించునటుల

వేంకటగిరియందె విహరింతు నెపుడు

సకలలోకములకు సాక్షాద్భవించి

ప్రకటితసర్వసంపదల నొసంగు

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

